Полацкае ваяводства ў складзе ВКЛ. Межы Полацкага ваяводства. Асаблівасці мясцовага кіравання ў Полацку. Полацкія прывілеі. Ваяводы Полацка.

Мэты: Пазнаеміць вучняў з асаблівасцямі адміністрацыйна-тэрытарыяльнага становішча і мясцовага кіравання Полацкага ваяводства.

Абсталяванне: карта ВКЛ сярэдзіны XVIII ст.

План:

1. Межы Полацкага ваяводства

2. Мясцовае кіраванне ў Полацку.

3. Прывілеі Полацка.

4. Ваяводы Полацка.

 Ход занятка

I. Уступнае слова настаўніка:

Як вы ужо ведаеце з X ст. існавала Полацкае княства. З 1307г. Полацкае княства знаходзілася ў складзе ВКЛ, але карысталася аўтаноміяй, паводле асобнага прівілея. На тэрыторыі Полацкага княства дзейнічала Полацкае права, пры якім найбольш важныя пытанні жыцця горада і княства вынашаліся на вечы. З сярэдзіны XV ст. ў Полацк прызначаліся намеснікі вялікага князя, а ў 1504г. створана Полацкае ваяводства. А цяпер мы здзейснім завочную экскурсію ў Полацкае ваяводства.
Выступленне вучня-экскурсавода (выкарыстоўвае карту):


"Межы ваяводства на паўночнам захадзе у асноўным супадаюць з сучаснай беларуска-латышкай граніцай. Потым мяжа заходзіць на тэрыторыю сучаснай Расіі, паварочвае на ўсход, праходзіць паўночней г.Себеж, далей паварочвае на поўдзень, ідзе на захад ад Невеля і на ўсход ад Бешанковіч. На паўночны захад ад Сянна зварочвае на захад , ідзе на поўдзень ад Чашнік і Лепеля да Глыбокага, потым зварочвае на поўнач і ідзе да Дзвіны  на ўсход ад Друі. Полацкае ваяводства мела харугву ружовага колеру з выявай герба "Пагоня". На тэрыторыі ваяводства дзейнічала полацкае права. Ваявода мог прызначацца толькі са згоды мясцовай шляхты. У Лівонскую вайну паўночная частка ваяводства занята рускімі войскамі. Пасля вызвалення ў 1597г. структура кіравання была прыведзена ў адпаведнасць са Статутам ВКЛ 1566: адменена дзейнасць абласных прывілеяў (за выключэннем права шляхты выбіраць ваяводу), уведзены пасады кашталяна, суддзі земкага, збіраўся павятовы соймік, на якім выбіраліся два паслы на Сойм. Буйнейшыя паселішчы: Асвея, Бешанковічы,  Глыбокае, Дзісна, Друя, Лепель, Ула, Ушачы. Полацкае ваяводства праіснавала да падзелаў Рэчы Паспалітай."

II. Слова настаўніка.

А цяпер давайце паслухаем жыхароў горада. Яны нам распавядуць, як кіраваўся горад у той час.

1 вучань:


Я – равеснік Скарыны. Пражываў у горадзе ў пачатку XVI ст. Яшчэ з даўніх часоў вялікія князі літоўскія надавалі нашаму гораду розныя прывілеі. Мы маглі, ў адрозненне ад іншіх гарадоў, заключаць гандлевыя дагаворы з замежнымі гарадамі: Рыгай, Ноўгардам, Псковам. Найбольш важныя пытанні мы вырашаем на сходзе – вечы. Адносіны паміж гараджанамі і з вялікімі князямі мы вырашаем паводле прывілеяў. Ваяводы ў нас прызначаюцца толькі са згоды грамадзян нашага горада.

2 вучань (зачытвае тэкст прывілею): 


"А который будет воевода наш нелюб им, ино нам им воеводу иншого дати по их воли. Воеводе крест целовати к Полочанам, на  том, што ж без их справы Полочанина не казнити ни в чом. А Полочаны нам не даритися никому. А воеводу городом не дарити".

1 вучань:


Ваяводы ў нас не маюць права судзіць палачан без згоды баяр і мяшчан. Мы, таксама, вызвалены ад уплату гандлевых пошлін на тэрыторыі ўсей дзяржавы. Мы маем права вольнага распараджэння маенткамі. Вялікі князь не мае права ўмешвацца ў царкоўныя справы палачан.

III. Слова настаўніка:


Такім чынам мы бачым, што мясцовае кіраванне адрознівалася ад другіх гарадоў ВКЛ. Полацкія прывілеі рэгулявалі ўнутранае жыцце, гарантавалі права і прывілеі полацкага баярства, духавенства і мяшчан. Улада вялікага князя ў Полацку была абмежавана. Палачане мелі права самастойна распараджацца сваей маемасцю, былі вызвалены ад мытных падаткаў і падсудны толькі мясцоваму суду. Насельніцтва, аднак, было абявазяна заўседы быць гатовымі ісці на вайну. Галоўныя прывілеі выдаваліся ў 1399г., 1451, 1511. Пацвярджальныя прывілеі выдаваліся таксама ў 1547, 1580, 1593, 1634 гадах.

IV. Слова настаўніка:


А цяпер давайце пазнаемімся з ваяводамі полацка. З пачатку XVI ст  да канца XVIII ст .  гэту пасаду займалі 17 чалавек. Вось яны.  (Настаўнік паказвае на дошцы табліцу):
	Ваяводы
	Часы займання пасады

	1. С.Глябовіч

2. А.Гаштольд

3. С.Осцік

4. П.Кішка

5. Я.Глябовіч

6. С.Давойна

7. М. Дарагастайскі

8. А.Сапега

9. М.Друцкі-Саколінскі

10. Я.Кішка

11. А.Радзівіл

12. Я.Копаць

13. Я.Сапега

14. Я.Агінскі

15. Д.Слушка

16. С.Дэнгаф

17. А.М.Сапега
	Пач XVI – 1513

1514-1519

1519

1519-1532

1532-1542

1542-1573

1576-1597

1597—1613

1613—1621

1621-1654

1654

1658-1670

1670-1682

1682-1684

1686-1713

1723-1728

1754-1775




Крыжаванка

1. Назва князя ў ВКЛ.

2. Сход гараджан для вырашэння дзяржаўных пытанняў.

3. Сітэма норм і законаў горада.

4. Адміністратыйна-тэрытарыальная адзінка ў ВКЛ.

5. Граматы, якія вызначалі дзяржаўна-прававое становічша Полацкага ваяводства.

6. Жыхары гарадоў.

7. Вышэйшы слой феадальнага грамадства ў ВКЛ.

       





  

Атвалка А.У., СШ № 2

